
PRAKATA 

Penyalahgunaan bahan letupan atau lebih dikenali sebagai 
"bom ikan" (magtimbak daing) dalam industri perikanan oleh 
para nelayan merupakan antara isu dan permasalahan yang 
sukar untuk diselesaikan. Selain menjejaskan industri 
perikanan, ekosistem marin dan menyalahi undang-undang, 
penyalahgunaan bahan letupan ini juga turut menjejaskan 
industri pelancongan, industri carigali minyak di laut dan 
membahayakan nyawa nelayan itu sendiri. Oleh yang 
demikian, penerbitan buku ini penting untuk menjelaskan 
faktor kegiatan pengeboman ikan di negeri Sa bah yang 
sukar untuk diselesaikan. 

Penulisan awal buku ini memperlihatkan usaha 
penulis mengetengahkan kekayaan sumber marin di kawasan 
perairan negeri Sabah, pentakrifan bahan letupan dari 
perspektif perundangan dan hukuman kepada individu jika 
disabitkan dengan kesalahan tersebut. Perbincangan buku ini 
diperdalamkan lagi apabila penulis membicarakan secara 
terperinci berhubung pembuatan born ikan dan modus 
operandinya, penghasilan dan pemasaran produk ikan born, 
kesan penyalahgunaan bom ikan, dan tindakan kerajaan 
negeri Sabah untuk membanteras kegiatan pengeboman dan 
pemasaran ikan bom. 

